२०70 साल वैशाख ५ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- नेपाल ट्रष्टको मूल सम्पत्तिबाट बढे बढाएको रकमबाट विभिन्न सम्पत्ति संरक्षणको लागि खर्च गर्न स्वीकृति दिने ।  
2. प्रधानमन्त्री तथा मन्त्रिपरिषद्को कार्यालय- चीनको सङ्घाइमा आयोजना हुने सेमिनारमा का.मु. सचिव ङइन्द्रप्रसाद उपाध्यायलाई सहभागी हुन पठाउने ।
3. प्रधानमन्त्री तथा मन्त्रिपरिषद्को कार्यालय- The Asia and Pacific Regional Implementation Meeting on Rio+20 Outcomes कार्यक्रममा राष्ट्रिय योजना आयोगका सचिवले भाग लिने ।
4. प्रधानमन्त्री तथा मन्त्रिपरिषद्को कार्यालय- Sixty-Ninth Session of the Economic and Social Commission for Asia and the Pacific कार्यक्रममा राष्ट्रिय योजना आयोगका सचिवको नेतृत्वमा भाग लिने ।
5. अर्थ मन्त्रालय- राष्ट्रिय वाणिज्य बैंक लि. मा नेपाल सरकारको प्रिफरेन्स शेयरलाई साधारण शेयरमा परिणत गर्ने ।
6. अर्थ मन्त्रालय- गरिवी निवारण कोष आयोजना दोस्रो चरणको थप वित्तीय सहयोगको लागि विश्व बैंकबाट अनुदान सहायता प्राप्त गर्ने सम्बन्धी वार्ता टोली गठन गरी वार्ता गर्दा कार्यक्रमको दिगोपन, बहिर्गमन रणनीति (Exit Strategy) र स्थानीय तहको समन्वयलाई ध्यान दिने गरी वार्ता गर्न अख्तियारी दिने । 
7. अर्थ मन्त्रालय- तनहुँ जलविद्युत आयोजनाको लागि एसियाली विकास बैंकबाट ऋण सहायता प्राप्त गर्ने सम्बन्धमा नेपाल सरकार र एसियाली विकास वैंक वीच हुने ऋण सम्झौतामा हस्ताक्षर गर्न अख्तियारी दिने । 
8. ऊर्जा मन्त्रालय- ऊर्जा मन्त्रालयका सचिव श्री हरिराम कोइरालालार्इ न्युयोर्कमा हुने बैठकमा सहभागी हुन पठाउने।
9. गृह मन्त्रालय- सशस्त्र प्रहरी बलका सशस्त्र प्रहरी महानिरीक्षक श्री कोषराज वन्तको मनोनयन स्वीकृति गर्ने ।
10. गृह मन्त्रालय- नागरिकता वितरण टोली खटाउने र यसको कार्य संचालन निर्देशिका स्वीकृत गर्ने ।
11. परराष्ट्र मन्त्रालय- मंगोलियाको राजधानी उलन बाटारमा आयोजना हुने प्रजातान्त्रिक राष्ट्र-समुदायको सातौं मन्त्रीस्तरीय सम्मेलनमा नेपाली प्रतिनिधिमण्डलमा सचिवको नेतृत्वमा सहभागिता गर्ने ।
12. भौतिक पूर्वाधार तथा यातायात मन्त्रालय- त्रिभुवन विमानस्थलमा सञ्चालन भएका २० वर्ष पुराना पर्यटकीय ट्याक्सीहरूको सट्टामा नयाँ ट्याक्सी दर्ता विषयको प्रस्ताव – नीतिगत रूपमा पुनर्विचार गर्न प्रस्ताव फिर्ता पठाउने ।
13. वन तथा भू-संरक्षण मन्त्रालय- भुरीगाउँ–गुलरीया–मुर्तिया सडक रेखांकनमा परेका रूखहरु हटाउने । 
14. विज्ञान, प्रविधि तथा वातावरण मन्त्रालय- रोडा, ढुङ्गा, गिट्टी तथा बालुवाको नियमन सम्बन्धी प्रतिवेदन कार्यान्वयन विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
15. विज्ञान, प्रविधि तथा वातावरण मन्त्रालय- भौतिक विज्ञान समाजलाई आर्थिक सहायता गर्ने विषयको प्रस्ताव – मन्त्रालयले आफ्नो नियमित कार्यक्रमबाटै गर्ने गरी प्रस्ताव फिर्ता पठाउने । 
16. शान्ति तथा पुनर्निर्माण मन्त्रालय- द्वन्द्व प्रभावित व्यक्ति, परिवार तथा संरचनाको लगत संकलन कार्यदलको म्याद कार्यदलले २०७० असार मसान्तभित्र हालसम्म भए गरेका सम्पूर्ण कामको प्रतिवेदन लिने गरी म्याद थप गरिदिने र थपिएको अवधिपश्चात् सबै कागजात शान्ति तथा पुनर्निर्माण मन्त्रालयलाई बुझाउने  गरी स्वीकृत गर्ने । 
17. शिक्षा मन्त्रालय- थाईल्याण्डको बैंककमा आयोजना हुने ट्वेल्भ्थ सेसन अफ द रिजनल कमिटि मिटिङ फर द रिकग्नीसन अफ क्वालिफिकेशन इन हायर एजुकेसन इन एशिया एण्ड द प्यासिफिक कार्यक्रममा भाग लिन शिक्षा सचिव डा सोमलाल सुवेदीलाई पठाउने। 
18. संस्कृति, पर्यटन तथा नागरिक उड्डयन मन्त्रालय- साहित्यिक सद्‌भावना भ्रमणका लागि हवाई टिकट खर्च आर्थिक सहायता दिने विषयको प्रस्ताव – मन्त्रालयले आफ्नो नियमित कार्यक्रममा समावेश गर्ने गरी प्रस्ताव फिर्ता पठाउने । 
19. सङ्घीय मामिला तथा स्थानीय विकास मन्त्रालय- सामाजिक सुरक्षा कार्यक्रम सञ्चालन निर्देशिका, २०६५ र बाल संरक्षण अनुदान कार्यविधि, २०६6 खारेज गर्ने । सामाजिक सुरक्षा कार्यक्रम सञ्चालन कार्यविधि, २०६९ मन्त्रालयले नै स्वीकृत गर्न सक्ने भएकाले प्रस्ताव फिर्ता पठाउने ।
20. स्वास्थ्य तथा जनसङ्ख्या मन्त्रालय- नेपाल र भारतको सीमा क्षेत्रमा विद्यमान एवं भविष्यमा देखा पर्न सक्ने रोगहरुको नियन्त्रणको MOU मा हस्ताक्षर गर्ने ।   
21. स्वास्थ्य तथा जनसङ्ख्या मन्त्रालय- डा. तारानाथ पौडेललाई बढुवा नियुक्ति गर्ने । 
22. माओवादी सेनाका लडाकुहरूको रेखदेख, समायोजन र पुनःस्थापनासम्बन्धी विशेष समितिको मिति २०६९।१२।३० मा बसेको बैठकले गरेको निर्णयका सम्बन्धमा देहायबमोजिम गर्ने –  
1. तालिममा प्रवेश गरेपछि सबै पूर्व माओवादी सेनाका लडाकुहरूको हकमा पनि सैनिक ऐन, २०६३ अनुरुप हुने विशेष समितिको मिति 2069/8/29 को बैठकबाट निर्णय भएको भएतापनि विभिन्न कारणबाट तालिम छोड्न चाहने समन्वय समितिमा निवेदन दिने ४७ जना तालिमरत पूर्व माओवादी सेनाका लडाकूमध्ये प्रति व्यक्ति रु. २,५५,०००।- का दरले रकम लिई छोड्न चाहनेहरूलाई मानवीयताका आधारमा उक्त रकम दिई विदा गर्ने ।
2. पूर्व माओवादी सेनाका लडाकूहरूको आधारभूत तालिम सम्पन्न नहुँदासम्म सम्बद्ध निकायहरूसंग समन्वय गर्ने र एकीकृत अभिलेख तयार गरी नेपाल सरकारलाई बुझाउने प्रयोजनका लागि रथी (अ.प्रा.) श्री बालानन्द शर्मालाई समन्वयकर्ताका रुपमा नियुक्त गर्ने ।
3. उपर्युक्त कार्य सम्पन्न गर्न समन्वयकर्तालाई आवश्यक जनशक्ति स्रोतसाधन उपलब्ध गराउने ।
4. शान्ति तथा पुनर्निर्माण मन्त्रालयबाट प्राप्त खर्च विवरणका सम्बन्धमा विभिन्न शीर्षकमा भएका खर्चहरू प्रचलित नियम एवं यसवारे भएका लिखित सम्झौता अनुरुप भए नभएको बारे महालेखा परीक्षकले विस्तृत छानविन गरी प्रतिवेदन पेश गर्ने ।
5. नेपाल सरकार मन्त्रिपरिषद्को तर्फबाट विशेष समितिका अध्यक्ष, सदस्य र कमर्चारीलगायत सबैलाई धन्यवाद दिने । 
6. समन्वयकर्ताले सम्पादन गर्ने कामको संलग्न कार्यादेश स्वीकृत गर्ने । 
23. गान्धी शान्ति पुरस्कारका लागि सिफारिस गर्न देहायबमोजिमको ३ सदस्यीय समिति गठन गर्ने । सो समितिले आगामी मन्त्रिपरिषद्को बैठकमा आफ्नो सिफारिस गर्ने –
(1) माननीय विद्याधर मल्लिक, सङ्घीय मामिला तथा स्थानीय विकास मन्त्री
(2) माननीय टेकबहादुर थापा, कृषि विकास मन्त्री
(3) माननीय रामकुमार श्रेष्ठ, शान्ति तथा पुनर्निर्माण मन्त्री
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
